ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ԵՎՐՈՊԱԿԱՆ ՄԻՈՒԹՅԱՆ ՏԱՐԱԾՔ ԱՐՏԱՀԱՆՎՈՂ ԿԵՆԴԱՆԱԿԱՆ ԾԱԳՄԱՆ ՄԹԵՐՔՈՒՄ ՄՆԱՑՈՐԴԱՅԻՆ ՆՅՈՒԹԵՐԻ ՀՍԿՈՂՈՒԹՅԱՆ, ԿԵՆԴԱՆԱԿԱՆ ԾԱԳՄԱՆ ՄԹԵՐՔՆԵՐՈՒՄ ԱՆԱՍՆԱԲՈՒԺԱԿԱՆ ԴԵՂԱՄԻՋՈՑՆԵՐԻ ՄՆԱՑՈՐԴԱՅԻՆ ԱՌԱՎԵԼԱԳՈՒՅՆ ՔԱՆԱԿՆԵՐԸ ՍԱՀՄԱՆԵԼՈՒ, ՄՆԱՑՈՐԴԱՅԻՆ ՆՅՈՒԹԵՐԻ ՀՍԿՈՂՈՒԹՅԱՆ ԻՐԱԿԱՆԱՑՄԱՆ ՀԱՄԱՐ ԱՆՀՐԱԺԵՇՏ ԿԵՆԴԱՆԱԿԱՆ ԾԱԳՄԱՆ ՄԹԵՐՔԻ ՆՄՈՒՇԱՌՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՍԵՊՏԵՄԲԵՐԻ 25-Ի N 1196-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱ​ՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
 1. Իրավական ակտի անհրաժեշտությունը (նպատակը) 

Որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2011 թվականի նոյեմբերի 17-ի N45 արձանագրային որոշմամբ հաստատված Հայաստանի Հանրապետության սննդամթերքի անվտանգության համակարգի զարգացման ռազմավարության կատարումն ապահովող գործողությունների կատարման պահանջով:  
2. Ընթացիկ իրավիճակը և խնդիրները 


Գործող «Կենդանական ծագում ունեցող մթերքներում անասնաբուժական դեղամիջոցների մնացորդային առավելագույն քանակները սահմանելու մասին» ՀՀ կառավարության 2008 թվականի սեպտեմբերի 25-ի N 1196-Ն որոշմամբ սահմանված դրույթները չեն ապահովում, մասնավորապես՝ բացակայում են ձկնամթերքում մնացորդային առավելագույն քանակների հսկողության ազգային պլանը կազմելու, նմուշառման հաճախականությունը, նվազագույն մակարդակը և վայրը, սննդամթերքի անվտանգության բնագավառում լիազոր մարմնի, պետական վերահսկողության իրականացման վերաբերյալ Եվրոպական միության և այլ միջազգային պահանջների ներդրումը և կիրարկումը:
3. Տվյալ բնագավառում իրականացվող քաղաքականությունը

ՀՀ կառավարության 2008 թվականի սեպտեմբերի 25-ի N 1196-Ն որոշմամբ հաստատված «Կենդանական ծագում ունեցող մթերքներում անասնաբուժական դեղամիջոցների մնացորդային առավելագույն քանակները» նախագծի փոփոխությունները սահմանում են պետական վերահսկողության իրականացման վերաբերյալ դրույթներ, որոնք չեն հակասում մինչ օրս իրականացվող քաղաքականությանը, այլ լրացնում, կատարելագործում և ամբողջացնում են այն:
4. Կարգավորման նպատակը և բնույթը
  Սույն իրավական ակտի ընդունման նպատակն է ՀՀ կառավարության համապատասխան որոշումը համապատասխանեցնել Եվրամիության 1996 թվականի ապրիլի 29-ի թիվ 96/22/ ԵՀ հրահանգին, որը կարգավորում է անասնապահության մեջ հորմոնային և հակաթիրեոիդային ազդեցությամբ որոշ նյութերի և բետա համազդիչների (ագոնիստների) օգտագործման նկատմամբ արգելքը և 96/23 ԵՀ դիրեկտիվին, որն կարգավորում է կենդանի կենդանիներում և կենդանական ծագման մթերքներում որոշ նյութերի և դրանց մնացորդների մոնիթորինգի միջոցառոմները, ինչը հնարավորություն կստեղծի ապահովել միջազգային փորձի ներդրումը, մնացորդային նյութերի հսկողության իրականացումը և նպաստել Հայաստանի Հանրապետությունից կենդանական ծագման մթերքների արտահանմանը Եվրոպական Միության երկրներ:

5. Նախագծի մշակման գործընթացում ներգրավված ինստիտուտները և անձինք 
  Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:

 6. Ակնկալվող արդյունքը

Որոշման ընդունումը հնարավորություն կընձեռի`

· նպաստել Հայաստանի Հանրապետությունից կենդանական ծագման մթերքի արտահանման գործընթացին,

· ապահովել կենդանական ծագման մթերքում մասնավորապես՝ ձկան, մեղրի, մսի մեջ մնացորդային նյութերի հսկողությունը:                                          
    ՀՀ ԳՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ 

